
Peningkatan Kesejahteraan Masyarakat Melalui
Pengurusan Ekonomi Islam yang Adil

Strengthening The Welfare of Societies Through The Righteous Economic
Conduct of Islam

AMIE AMELIA

ABSTRAK

Kesejahteraan dalam kalangan masyarakat Muslim merupakan sasaran utama dalam
kehidupan yang semakin mencabar. Masyarakat yang sejahtera dapat menguruskan
kehidupan dengan tenteram dan teratur tanpa sikap negatif yang boleh merosakkan
norma yang ada. Untuk mencapai matlamat ini, sistem ekonomi Islam perlu ditadbir
dengan baik dengan mengutamakan prinsip keadilan. Tujuan asas sistem ekonomi
adalah untuk meningkatkan kesejahteraan dan ketenteraman masyarakat. Untuk
mewujudkan masyarakat ekonomi yang sejahtera, sistem dan idea yang ideal
diperlukan. Ini akan membolehkan masyarakat itu makmur dan tidak terhimpit
dalam kemiskinan di tengah-tengah kehidupan mereka. Sistem ekonomi Islam
menggalakkan kesejahteraan untuk semua orang, mewujudkan rasa keadilan,
kebersamaan, persekitaran sosial yang baik dan kekeluargaan. la juga mampu
memberikan peluang yang luas kepada setiap orang untuk berusaha dengan cara
memanfaatkan sepenuhnya sumber alam untuk kepentingan masyarakat secara
keseluruhan. Hal ini diharapkan dapat mengatasi isu-isu ketidakmerataan dalam
pemerolehan sumber, yang menyebabkan ramai orang kehilangan peluang. Sistem
ekonomi Islam bertujuan untuk meningkatkan kesejahteraan, menghapuskan
kemiskinan melalui pemanfaatan sumber alam, dan mewujudkan kehidupan sosial
yang adil selain mengutamakan pelaksanaan zakat bagi mewujudkan sistem jaminan
sosial yang stabil.

Kata kunci: sistem ekonomi, kesejahteraan, ekonomi Islam, keadilan, zakat

ABSTRACT

The well-being of the Muslim community is the primary goal in an increasingly
challenging life. A prosperous society can lead a peaceful and orderly life without
any negative attitudes that could undermine existing norms. In order to achieve this
goal, the Islamic economic system needs to be properly governed by the principle of
justice. The basic purpose of the economic system is to improve the well-being and
tranquilly of the people. To realize a prosperous economic society, ideal systems

and ideas are needed. This will enable the society to prosper and not get stuck in
poverty in the middle of their lives. The Islamic economic system promotes well-
being for all realizes a sense of justice, solidarity, a good social environment and
family. It is also able to provide a wide opportunity for everyone to strive to make
full use of natural resources for the benefit of society as a whole. It is expected to
address issues of inequality in resource acquisition, which causes many people to
lose their chances. The Islamic economic system is aimed at improving welfare,
eradicating poverty through the exploitation of natural resources, and achieving a
fair social life, rather than prioritizing the execution of zakat in order to establish a
stable social security system.

Keywords: Economic system, welfare, Islamic economic, justice, zakat

PENDAHULUAN

Islam merupakan agama yang universal dan komprehensif. Universal
bermaksud Islam adalah untuk semua manusia di bumi dan boleh digunakan
pada setiap tempat dan masa hingga akhir zaman. Islam mengajar umatnya
untuk merujuk kepada dua sumber utama iaitu al-Quran dan Hadis. Salah
satunya ialah Islam mengajarkan moral dan metodologi dalam membina
sistem ekonomi yang sesuai untuk melaksanakan panduan-panduan dengan
cara yang sah serta tujuan yang melegitimasi, berpandukan kepada
pertimbangan etika yang jelas dan bermakna dalam struktur sosial
keseluruhan. Pendekatan terhadap sistem ekonomi ini sangat relevan untuk
diselaraskan dengan prinsip-prinsip ekonomi Islam dalam syariah. Islam
melihat manusia sebagai satu keluarga; dengan itu, setiap individu adalah
sama di sisi Allah dan undang-undang yang dinyatakan oleh-Nya. Konsep
persaudaraan dan perlakuan yang sama terhadap semua anggota masyarakat
tidak bermakna jika tidak disertai dengan keadilan ekonomi yang
membolehkan setiap individu mendapat hak mereka dalam sumbangan
kepada masyarakat.

Islam menekankan tentang persaudaraan, keadilan ekonomi dan
sosial. Oleh itu, ketidakadilan dalam pendapatan dan kekayaan adalah
bertentangan dengan ajaran Islam. Namun, konsep Islam tentang pengagihan
pendapatan dan kekayaan serta konsepnya tentang keadilan sosial tidak
menuntut agar setiap orang menerima upah yang sama tanpa mengambil kira
sumbangan mereka kepada masyarakat. Islam juga mengakui ketidaksamaan
dalam pendapatan hingga tahap tertentu kerana setiap individu memiliki

sifat, kebolehan, dan perkhidmatan yang berbeza dalam masyarakat
sebagaimana firman Allah SWT:
Maksudnya: "Dan Allah melimpahkan rezeki kepada sebahagian
kamu lebih banyak daripada yang lain, namun orang-orang yang
diberikan kelebihan rezeki itu tidak mahu berkongsi rezeki mereka
dengan hamba sahaya yang mereka miliki, supaya kedudukan rezeki
itu sama di antara mereka. Maka mengapa mereka menafikan
nikmat Allah?"
(Surah al-Nahl 16:71)

Berdasarkan ayat yang disebutkan di atas, sebagai penyelesaian
yang berteraskan nilai keadilan dan keseimbangan untuk menangani
masalah beberapa kumpulan adalah berkaitan dengan perputaran harta.
Pengagihan pendapatan dan kekayaan disusun untuk mencapai tujuan
kesejahteraan serta kebahagiaan di dunia dan akhirat.

Avrtikel ini membicarakan sistem ekonomi dan alat pembangunan
yang sesuai dengan keperluan masyarakat, terutamanya yang sejajar dengan
prinsip-prinsip Islam. Secara umum, di banyak negara, sistem ekonomi
Islam masih dalam fasa perkembangan dan berdampingan dengan sistem
konvensional. Hal ini disebabkan oleh perbezaan praktikal di antara sistem
ekonomi Islam dan sistem ekonomi lainnya.

METODOLODI KAJIAN

Kajian ini merupakan kajian kualitatif yang bersifat deskriptif. la
memberikan gambaran tentang sistem ekonomi dengan menganalisis secara
peranannya bagi menegakkan keadilan dan mewujudkan kesejahteraan
masyarakat. Tujuannya adalah untuk menilai kesesuaian sistem ekonomi
dalam meningkatkan kesejahteraan masyarakat khususnya dalam konteks
semasa. Pengumpulan data dilakukan melalui bahan bacaan seperti buku-
buku atau artikel yang membincangkan tentang sistem ekonomi.

SISTEM EKONOMI ISLAM

Sistem adalah serangkaian komponen yang saling berinteraksi dan bekerja
sama untuk mencapai tujuan tertentu (Bonnie 2008). Sistem juga merupakan
dasar untuk melakukan sesuatu dan sering kali merujuk kepada cara
pelaksanaan suatu tindakan. la juga menentukan apa yang dibolehkan dan
tidak dibolehkan.

Sistem ekonomi dapat didefinisikan sebagai cara yang digunakan
untuk mengkoordinasikan tingkah laku masyarakat (seperti produsen,
konsumen, pemerintah, bank, dan lain-lain) dalam aktiviti ekonomi
(produksi, distribusi, konsumsi, investasi, dan sebagainya) dengan tujuan
membentuk satu kesatuan (Gilarso 1992).

Secara umum, sistem ekonomi di berbagai negara didominasi oleh
dua sistem utama, iaitu sistem ekonomi sosialis dan kapitalis. Salah satu
aspek penting dalam hubungan antar-manusia adalah bidang ekonomi.
Ekonomi Islam berakar pada prinsip-prinsip yang terdapat dalam Al-Quran
dan Al-Hadits. Prinsip-prinsip ini seperti tauhid, keadilan, kepentingan
bersama, kebebasan dan tanggung jawab, solidaritas, dan sebagainya.
Prinsip-prinsip ini menjadi dasar dalam aktiviti ekonomi Islam yang secara
teknik selalu berkembang dan mampu beradaptasi dengan perkembangan
zaman dan peradaban yang dihadapi manusia.

Ekonomi Islam mempunyai posisi yang istimewa kerana Islam
meyakini bahawa kestabilan secara universal bergantung kepada
kesejahteraan material dan spiritual manusia. Kedua aspek ini terpadu dalam
satu bentuk tindakan dan kebutuhan manusia. Aktiviti antara manusia,
termasuk aktiviti ekonomi, berlaku melalui apa yang dikenali oleh ulama
sebagai muamalah (interaksi). Firman Allah SWT:

Maksudnya: “Dan janganlah sebahagian kamu memakan harta
sebahagian yang lain di antara kamu dengan jalan yang batil dan
(janganlah) kamu membawa (urusan) harta itu kepada hakim,
supaya kamu dapat memakan sebahagian daripada harta benda
orang lain itu dengan (jalan berbuat) dosa, Padahal kamu
mengetahui.”

(Surah al-Bagarah 2:188)

Sistem ekonomi Islam menyediakan kesejahteraan bagi seluruh
masyarakat dengan memberikan rasa keadilan, kesatuan, dan kekeluargaan.
la juga memberikan peluang yang luas kepada setiap pelaku usaha. Dalam
Islam, untuk menggambarkan kehidupan sejahtera secara material dan
spiritual dalam dunia dan akhirat, istilah yang digunakan adalah "falah"
(Anto 2003). Konsep falah merujuk pada tujuan syariat Islam dan juga
tujuan ekonomi Islam untuk mewujudkan dan melindungi lima prinsip dasar
yang terkandung dalam al-magasid Syariah (agama, harta, jiwa, akal, dan
keturunan) dari segala sesuatu yang merosakkan, sehingga tercapai
kehidupan yang baik dan terhormat di dunia dan akhirat.

Sayyid Abu al-A'la al-Maududi menyatakan bahawa sistem
ekonomi yang berasal dari pandangan Islam tidak memisahkan nilai-nilai
moral dari penetapan dan pengagihan sumber daya. Strategi untuk mencapai

kebahagiaan spiritual dan kemakmuran material tidak bergantung pada
negara seperti dalam komunisme atau pada pasar seperti dalam kapitalisme,
tetapi didasarkan pada mekanisme yang berasal dari fondasi moral Islam
yang terdapat dalam Al-Quran dan sunnah. Tujuan teori ekonomi Islam
adalah untuk menanamkan nilai-nilai keadilan, kebaikan, persaudaraan, dan
disiplin sebagai cara yang tulus dalam mewujudkan kehidupan. Al-Maududi
mengasumsikan adanya korelasi langsung antara perintah syariat dan
panduan moral universal yang akan membentuk mekanisme sentral dalam
sistem ekonomi Islam (Rahardjo 2015).

Syed Nawab Haider Naqvi, seorang pakar dalam sistem ekonomi
Islam, meyakini bahawa kepercayaan kepada keberadaan Tuhan dan hari
akhirat mendorong seorang muslim untuk bertindak selaras dengan etika dan
perilaku ekonominya. Sistem ekonomi yang berdasarkan pada sistem bagi
hasil dan kerugian akan menuntut restrukturisasi dan redistribusi pendapatan
serta kekayaan dalam masyarakat (Rahardjo 2015). Islam mengakui motif
keuntungan, namun motif tersebut terikat oleh syarat-syarat moral, sosial,
dan keterbatasan diri. Ajaran Islam perlu terbatas oleh prinsip-prinsip moral,
sehingga upaya memperoleh keuntungan dilakukan tanpa merugikan orang
lain atau masyarakat secara umum.

PERBEZAAN SISTEM EKONOMI KAPITALIS, SOSIALIS, DAN ISLAM

Sistem ekonomi Islam berfokus pada falah atau kesejahteraan bagi umat
manusia. Manakala prinsip-prinsip yang dipegang oleh sistem kapitalis
ialah:

1. Kebebasan memiliki harta secara individu: Sistem kapitalis mengakui
kebebasan individu untuk memiliki harta benda secara peribadi. Setiap
individu dapat memiliki, membeli, dan menjual harta benda sesuai
keinginannya tanpa hambatan.

2. Kebebasan ekonomi dan persaingan bebas: Setiap individu memiliki hak
untuk mendirikan, mengorganisasi, dan mengelola perusahaan sesuai
keinginannya dan untuk mendapatkan keuntungan sebanyak-banyaknya.
Pemerintah tidak boleh campur tangan dalam aktiviti ekonomi yang
bertujuan untuk mencari keuntungan, selama aktiviti tersebut sah dan sesuai
dengan peraturan negara.

3. Ketempangan ekonomi: Dalam sistem ekonomi kapitalis, modal dianggap
sebagai sumber produksi dan kebebasan. Individu yang memiliki modal
yang lebih besar akan memiliki kebebasan yang lebih besar untuk mencapai
hasil yang maksimum.

Prinsip-prinsip dasar dalam sistem ekonomi sosialis adalah:

1. Pemilikan harta oleh Negara: Segala bentuk produksi dan sumber
pendapatan dimiliki oleh negara atau seluruh masyarakat. Hak individu
untuk memiliki harta atau menggunakan produksi tidak diizinkan.

2. Kesamaan Ekonomi: Sistem ekonomi sosialis menegaskan bahawa hak-
hak individu dalam bidang ekonomi ditentukan oleh prinsip kesamaan.

3. Disiplin Politik: Negara secara keseluruhan diletakkan di bawah aturan
kaum buruh yang mengontrol semua aturan produksi dan distribusi.
Kebebasan ekonomi dan hak kepemilikan harta sepenuhnya dihapuskan
(Afzalur Rahman 1995).

Sistem ekonomi Indonesia menurut Bung Hatta adalah sosialisme
religius. Sosialisme Indonesia muncul karena arahan agama, didasarkan
pada persaudaraan dan gotong-royong antar sesama manusia dalam
kehidupan sehari-hari (Sri Edi 2018).

Sistem ekonomi Islam, menurut Afzalur Rahman (1995), adalah:

1. Kebebasan Individu: Individu memiliki hak sepenuhnya untuk
berpendapat atau membuat keputusan yang dianggap penting dalam Negara
Islam.

2. Hak atas Harta: Islam mengakui hak individu memiliki harta, namun
dengan batasan tertentu agar kebebasan tidak merugikan kepentingan
masyarakat.

3. Ketempangan Ekonomi yang Wajar: Islam mengakui adanya
ketempangan ekonomi, tetapi tidak membiarkannya meluas, berusaha
menjaga batas yang wajar, adil, dan tidak berlebihan.

4. Kesamaan Sosial: Islam mendorong kesamaan sosial, memastikan
kekayaan negara tidak hanya dinikmati oleh kelompok tertentu dalam
masyarakat.

5. Jaminan Sosial: Setiap individu berhak atas kebutuhan dasarnya dalam
sebuah Negara Islam, menjamin pemenuhan kebutuhan tersebut.

6. Distribusi Kekayaan yang Merata: Islam menghindari penumpukan
kekayaan pada kelompok kecil, mendorong distribusi kekayaan pada semua
lapisan masyarakat.

7. Larangan Penumpukan Kekayaan: Sistem ekonomi Islam melarang
penumpukan kekayaan secara berlebihan.

8. Larangan terhadap Organisasi Antisosial: Islam menolak praktik yang
merusak dan antisosial dalam masyarakat.

9. Kesejahteraan Individu dan Masyarakat: Islam mengakui pentingnya
kesejahteraan individu dan sosial masyarakat, saling melengkapi sesuai
dengan Undang-undang Indonesia 1945 pasal 33 ayat 3 yang berbunyi
“Bumi dan air dan kekayaan alam yang terkandung di dalamnya di kuasai
olen Negara dan dipergunakan untuk sebesar-besarnya kemakmuran
rakyat”. Dalam kamus bahasa Indonesia perkataan “sejahtera” yang
mempunyai makna aman, sentosa, makmur, dan selamat (terlepas dari
segala macam gangguan, kesukaran, dan sebagainya) (Poerwadarminto
1999). Pengertian ini umumnya, sama dengan pengertian “Islam” yang
bererti selamat, sentosa, aman, dan damai.

Dengan demikian, Islam mengusulkan sistem ekonomi yang sangat
sederhana untuk meningkatkan ekonomi masyarakat, yang memungkinkan
anggotanya menjalani proses pembangunan ekonomi yang stabil dan
seimbang, bebas dari kelemahan sistem kapitalis dan sosialis. Sistem
ekonomi Islam memberikan peluang-peluang dan hak-hak alami kepada
semua individu (hak atas harta dan kebebasan berusaha) serta menjamin
keseimbangan dalam distribusi kekayaan, semuanya bertujuan untuk
mempertahankan stabilitas dalam sistem ekonomi (Nurul Huda 2015).

KEADILAN DALAM SISTEM EKONOMI ISLAM

Dimensi Keadilan dalam Ekonomi Islam

Keadilan secara literal bermaksud memberikan kepada semua yang berhak
haknya tanpa lebih kurang (Jusmaliani 2005). Islam menegaskan hak
kepemilikan individu, namun, implementasi kepemilikan tidak pada setiap
individu dan menyebabkan kesenjangan, sehingga diperlukan sistem
redistribusi ekonomi (Euis Amalia 2015). Keadilan merupakan sunnah
kauniyyah yang Allah tetapkan untuk menjaga keharmonian peradaban dan
pembangunan (Muhammad Yasir 2017).

Keadilan Distributif

Distribusi dilaksanakan dengan bersandarkan kepada sumbangan seseorang
yang melayakkannya menerima upah daripada pekerjaannya yang
diperlukan oleh orang lain. Faktor distribusi adalah seperti pertukaran
(exchange), keperluan (need), kekuasaan (power), sistem sosial (social
system), dan nilai etika (ethical value) yang menjadi dasar distribusi. Sebagai
sebuah sistem ekonomi yang dinamis dan adil, Islam memiliki dua sistem
distribusi utama, iaitu distribusi komersial melalui proses ekonomi dan
distribusi sosial untuk memastikan keadilan pendapatan (M Syafii 2004).
Keadilan distributif didasarkan pada mekanisme zakat, sedekah, dan infak,

mengakui perbezaan kapasiti individu dalam menciptakan produksi
(Muhammad Yasir 2017).

Keseimbangan Ekonomi

Islam mewajibkan sirkulasi kekayaan dalam kalangan masyarakat,
menandakan keharmonian pembangunan ekonomi dan sosial sebagai
indikator sistem ekonomi (Nurul Huda 2015). Keseimbangan pasaran
ditentukan oleh pergerakan harga dan jenis transaksi serta barang dalam
proses transaksi. Dalam sistem ekonomi Islam, keseimbangan ditegakkan
dengan pelarangan riba, transaksi yang mengandung unsur judi dan
spekulasi, serta melalui zakat sebagai indikator keseimbangan ekonomi
(Euis Amalia 2015).

Keadilan Sosial

Pandangan moden tentang keadilan sosial adalah penghapusan diskriminasi
dan memberikan kesempatan yang sama, sementara pandangan radikal
menekankan kesetaraan mutlak dalam pendapatan dan konsumsi (Rahardjo
2015). Nilai keadilan sosial dalam ekonomi Islam menetapkan tujuan
perlindungan hak-hak manusia. Keadilan sosial merupakan nilai yang
penting dalam sistem ekonomi Islam, seperti yang terkandung dalam surah
An-Nahl.

Maksudnya: "Sesungguhnya Allah menyuruh (kamu) supaya
berlaku adil dan berbuat kebajikan, memberi kepada kaum kerabat,
dan melarang dari perbuatan keji, kemungkaran dan permusuhan.
Allah memberi pengajaran kepada kamu agar kamu dapat
mengambil pelajaran.”

(Surah al-Nahl 16 :90)

Ayat ini menggambarkan pentingnya keadilan, di mana perintah untuk
berlaku adil dikaitkan dengan seruan umum kepada manusia untuk bertindak
adil dan melakukan kebaikan dalam setiap keadaan.

INSTRUMEN DANA PEMBANGUNAN ISLAM

Instrumen Zakat

Zakat mempunyai prinsip-prinsip yang sangat jelas, iaitu apabila prinsip-
prinsipnya dilaksanakan oleh muzakki mahupun mustahik maka zakat
sebagai instrumen kewangan dalam usaha pemerataan pendapatan dan

pengurangan kemiskinan boleh menjadi instrumen dalam membentuk
pembangunan ekonomi yang lebih adil.

Peranan Zakat Dalam Mengentaskan Kemiskinan Dan Penimbunan
Harta

Kemiskinan merupakan masalah yang sentiasa dihadapi oleh negara di
seluruh dunia. Peranan zakat dalam mengurangkan kemiskinan adalah
penting dan tidak boleh diabaikan. Zakat menjadi instrumen kewangan Islam
yang berkesan dalam era kejayaan Islam. Pada zaman Khalifah Umar bin
Abdul Aziz, pemberdayaan zakat yang dijalankan secara saksama telah
menyebabkan perubahan status masyarakat yang sebelumnya penerima
zakat, setelah satu tahun kejayaan pembangunan, mereka telah berubah
menjadi pembayar zakat (Nurul Huda 2015). Menurut Qardhawi, zakat
dalam Islam bukanlah satu-satunya cara untuk mengatasi kemiskinan.
Terdapat usaha lain seperti infak, sedekah, dan wakaf yang dapat
meningkatkan pendapatan golongan lemah dan mengurangkan kemiskinan,
membentuk pembangunan yang lebih merata (Yusuf Qardhawi 2005).

Tidak adanya penimbunan harta adalah penting kerana penimbunan
harta akan mengurangkan penawaran barang di pasaran, menyebabkan
gangguan ekonomi. Zakat memberi peluang untuk mengeluarkan harta yang
tersimpan untuk kebaikan masyarakat yang lebih besar. Zakat atas harta
yang terkumpul boleh memberi kesan yang signifikan kepada ekonomi,
meningkatkan daya pengeluaran, mengurangkan pengangguran, dan
mengurangkan jurang pendapatan (Mannan 1997).

Wakaf Wang Sebagai Instrumen Ekonomi Islam

Wakaf wang sebagai salah satu instrumen ekonomi Islam menawarkan
konsep ekonomi yang berpihak kepada keadilan sosial melalui pelbagai
pembangunan dengan menegakkan perlembagaan dan undang-undang,
seiring dengan perkembangan institusi ekonomi Islam di Indonesia. Fatwa
MUI dan Undang-Undang No. 41 Tahun 2004 menunjukkan usaha untuk
meningkatkan dana wakaf. Semakin banyak dana wakaf yang terkumpul,
semakin besar manfaatnya kepada yang berwakaf dan memberikan manfaat
besar kepada masyarakat. Wakaf wang, sebagai bagian dari wakaf produksi,
membuka peluang bagi aset wakaf untuk dijadikan pelaburan. Wakaf
sebagai dana publik harus dikelola secara profesional dan transparan, dan
manfaat yang diperoleh harus dikembalikan kepada publik.

Wakaf Wang dan Pembangunannya dalam Bentuk Pelaburan

Wang yang diwakafkan kepada badan atau yayasan untuk memberikan
pinjaman untuk keuntungan atau kepada yayasan yang dikelola oleh
pengurus sewaan. Hasil pinjaman wang untuk keuntungan harus diberikan
sebagai kebajikan sesuai dengan tujuan wakaf.

Wakaf wang mempunyai beberapa bentuk penggunaan yang penting
dalam pembangunan ekonomi Islam. Pertama, badan wakaf boleh menerima
wakaf wang untuk mendanai projek wakaf tertentu, contohnya
pembangunan peralatan peranti komputer, dengan hasilnya disalurkan untuk
tujuan wakaf seperti yayasan yatim piatu dan sebagainya. Kedua, wakaf
wang dilakukan dengan cara wakif menginvestasikan wangnya, sebagai
contoh dalam bentuk deposit (wadi‘ah) di bank Islam khusus atau dalam
unit-unit pelaburan lain. Dalam situasi tersebut, wakif menjadi nadhir
wakafnya dengan tanggungjawab untuk mengurus pelaburan wakaf uangnya
dan mencari pulangan untuk didermakan kepada mereka yang berhak
menerimanya. Ketiga, bentuk wakaf pelaburan banyak dilakukan oleh orang
ramai saat ini dalam membangunkan projek wakaf yang produktif.
Sebahagian tidak mahu menyebutnya sebagai wakaf wang kerana harta telah
diubah menjadi barang yang boleh dihasilkan dan hasilnya disalurkan
sebagai amal kebajikan kepada masyarakat umum.

PENUTUP

Sistem ekonomi Islam merupakan konsep bagi sebuah sistem ekonomi yang
sejahtera dan berfokus pada kemakmuran umat. la didasarkan atas
pembelajaran dari dua sistem ekonomi yang ada, iaitu sistem ekonomi
kapitalis dan sistem ekonomi sosialis. Walaupun kedua sistem tersebut
memiliki aspek positif, sistem-sistem tersebut tidak bertentangan dengan
prinsip-prinsip syariah Islam. Sistem ekonomi Islam dianggap sebagai
alternatif yang memungkinkan penciptaan sistem ekonomi yang adil,
menuju kepada masyarakat yang makmur, dan memberikan solusi nyata
dalam menangani permasalahan ekonomi umat.

